
‘Aku tidak pedulikan atas keadaan susah atau senangku,
kerana aku tidak tahu manakah diantara keduanya
yang lebih baik bagiku.’

- Saidina Umar Al Khattab RA -

Pangkat dan kuasa menjadi rebutan dalam era
pembangunan negara, dengan kuasa dan pangkat
yang dimiliki sudah pasti akan digunakan sebaik mungkin
untuk mendapatkan kelebihan atau keuntungan bagi
sesetengah pihak. Amalan ini akan Dberleluasa
sekiranya tidak dibendung atau dicegah secara
menyeluruh ia boleh meruntuhkan insitusi sesebuah
negara. Walaubagaimanapun penyalahgunaan kuasa
ini tidak akan dapat dibendung sepenuhnya oleh pihak
berkuasa, sebaliknya kerakusan itu hanya boleh
dihalang melalui iman dan takwa seseorang kepada
Allah, dengan beranggapan bahawa Allah sentiasa
melihat akan perbuatan setiap mukallaf.

Dalam sejarah Islam, selain daripada Rasulullahs.a.w.,
Khalifah Umar al-Khattab terkenal sebagai seorang
yang amanah dan berintegriti - baik di dalam kehidupannya
sebagai seorang ketua keluarga mahu pun sebagai
seorang pemimpin negara. Ketokohan Saidina Umar
memang tidak dapat dinafikan lagi kerana dengan
kebijaksanaan dan ketegasan beliau telah berjaya
menyatukan kembali umat islam yang murtad selepas
kewafatan Rasulullah S.A.W. untuk menyembah Allah.

Bagi Saidina Umar al-Khattab, setiap arahan yang
dikeluarkan bukan sahaja perlu dipatuhi oleh rakyat
malah arahan tadi perlu juga dipatuhi oleh ahli keluarganya.
Dengan kata lain beliau meletakkan satu standard
integriti yang tinggi untuk dipatuhi oleh diri dan ahli
keluarganya.

Terdapat banyak bukti yang menunjukkan ketulusan
dan ketelusan Saidina Umar al-Khattab dalam menjaga
amanah yang dipertanggungjawabkan kepadanya.
Ketegasan baginda dalam menjaga dan menunaikan
amanah pentadbiran dan pengurusan negara memang
tiada tolok bandingnya.

Pernah suatu ketika, anaknya Abdullah membeli
beberapa ekor unta yang kurus pada harga yang
rendah. Kemudian unta-unta ini dihantar kepadang
ragut milik negara untuk digemukkan. Apabila sampai
tempohnya, Abdullah berjaya menjual unta-unta ini
pada harga yang tinggi. Hal ini sampai kepengetahuan
Umar. Baginda telah mengarahkan keuntungan tadi
dimasukkan ke dalam perbendaharaan negara kerana
dengan alasan unta-unta tadi makan di padang ragut
milik negara.

PERIHAL

UMAR AL-KHATTAB

DAN INTEGRITI

Hal yang sama pernah berlaku kepada isterinya Ummu
Kalsum yang membeli pewangi yang berharga satu
dirham untuk dihadiahkan kepada Maharani Byzantin.
Sebagal balasan, Maharani tersebut memberi batu
permata yang diisikan kedalam bekas pewangi yang
dihadiah isteri Umar kepadanya tadi. Apabila Umar
mengetahui perkara ini, beliau telah menjual batu-batu
permata tadi dan hasil jualannya dimasukkan ke dalam
perbendaraan negara. Hanya satu dirham sahaja yang
diberikan kepada isterinya.

Kedua-dua kisah di atas adalah sesuatu yang agak
mustahil berlaku pada zaman sekarang. Sebaliknya
menjadi sesuatu yang lumrah dalam suasana sekarang
jika kita seorang yang mempunyai kuasa, orang yang
dekat dengan kita sudah tentu akan memperolehi lebih
banyak kelebihan atau keuntungan kesan kuasa yang
ada pada kita tadi. Namun ia adalah sebaliknya bagi
ahli keluarga Umar al-Khattab.

Perihal ketinggian sifat amanah dan integriti Saidina
Umar al-Khattab ini tidak lain tidak bukan terhasil
daripada rasa tanggungjawab dan pertanggungjawa-
ban yang bakal dihadapinya di hadapan Allah s.w.t
kelak.

Mungkin apa yang dinukilkan oleh al-Sallabi di dalam
bukunya “Umar ibn al-Khattab : Shaksiyyatuhuwa
‘asruhu”  patut kita renungi bersama. Diceritakan
bahawa Umar pernah berkata kepada dirinya sendiri :
“Jikalau seekor anak kambing mati di pinggir sungai
Furat (kerana kehausan akibat gagal sampai ke sungai
Furat), sudah tentu aku takut Allah akan menghisab
Umar kerana perkara tersebut.”

Ditulis cleh : Muhammad Hisyam Bin Mohamad.
Diterbitkan oleh : Sinar Harian




BUDAYA ETIKA DAN

INTEGRITI

MEMBENTUK BUDAYA
KERJA CEMERLANG

Untuk melangkah ke masa hadapan yang lebih
cemerlang, negara kita harus bijak mengurus kejayaan,
serta dengan tegas dan berkesan mengatasi pelbagai
kelemahan dan kekurangannya. Cabaran besar yang
perlu ditanganinya dalam usaha tersebut ialah peman-
tapan etika dan integriti.

Budaya etika dan integriti adalah selaras dengan cabaran
keempat Wawasan 2020 iaitu untuk membentuk
sebuah masyarakat yang kukuh ciri-ciri moral dan
etikanya, dengan para warganya mempunyai nilai
keagamaan dan kerohanian yang utuh, dan ditunjangi
oleh budi pekerti yang luhur.

Etika:
Adalah himpunan nilai dan moral yang menjadi piawal
bagi tingkah laku individu, organisasi dan profesion.

Integriti:

Secara umumnya ialah kualiti unggul yang wujud secara
keseluruhan dan padu pada individu dan organisasi. Integriti
berkaitan erat dengan etika. la adalah berlandaskan
etika dalam tindakan sehari hari.

Budayakerja
Merujuk kepada nilai, kepercayaan dan sikap nilai,
kepercayaan dan sikap pekerja terhadap pekerjaan,

Integriti Bukan Isu Rasuah sahaja

Isu integriti bukan hanya terfokus kepada isu-isu
rasuah sahaja, malah ia merupakan satu konsep yang
lebih besar. Amalan budaya kerja juga menuntut
integriti. Integriti dalam ketepatan waktu, integriti dalam
menyampaikan maklumat, integriti dalam memberi
perkhidmatan terbaik, integriti dalam berhubung
dengan ketua jabatan, rakan sekerja dan juga kakitangan
sokongan.

Budaya Kerja Dalam Organisasi

Budaya etika dan integriti ini adalah amat penting
dalam mana-mana organisasi kerana ia memastikan
perlaksanaan apa jua program serta matlamat dicapai
denganbaik serta beretika. Antara objektifnya:

1. Memberikan halatuju dan bimbingan pelbagai sektor
supaya mereka dapat bekerjasama dalam usaha besar
membina masyarakat yang bersatupadu, berharmoni,
berintegriti, bermoral dan beretika;

2. Meningkatkan kesedaran, komitmen dan kerjasama
pelbagal sektor dalam usaha peningkatan integriti
supaya ia menjadi budaya masyarakat dan diamalkan
dalam semua bidang.

3. Menggalakkan semangat bertanggungjawab di
kalangan anggota masyarakat serta mendorong
perkembangan masyarakat sivil yang menjunjung
prinsip integriti dan bergerak cergas menegakkan
integriti;

5. Meningkatkan daya saing dan daya tahan Malaysia
dalam usaha menangani cabaran abad ke-21 khususnya
cabaran globalisasi dengan lebih berkesan.

Budaya Kerja Berkualiti
Bagi membentuk budaya kerja yang berkualiti dalam
organisasi, beberapa ciri harus diberi perhatian;

i) Orientasi warga kerja haruslah bergerak di atas
landasan yang betul sebagai prasyarat bagi menjayakan
budaya kerja cemerlang iaitu mesti ada komitmen,
mempunyai kesedaran kualiti bersedia menerima
perubahan dan tiada batasan masa untuk cemerlang.

ii) Komitmen daripada segala lapisan warga kerja bagi
meningkatkan kecemerlangan organisasi adalah
dituntut.

i) Kerja yang hendak dilaksanakan perlu dilakukan
dengan sepenuh hati atas kehendak organisasi dengan
mengetepikan segala kepentingan lain khususnya
kepentingan peribadi.

iv) Sesebuah organisasi mewujudkan ‘mind-set' yang
berorientasikan kecemerlangan supaya warga kerja
lebih komited kepada matlamat utama jabatan.

v) Sentiasa menggalakkan warga kerja menghayati
serta mempraktikkan amalan-amalan pengurusan
yang boleh meningkatkan kecemerlangan organisasi.

PENUTUP

Budayakerja yang unggul dan cemerlang menjadi asas
kepada peningkatan dan kualiti produktiviti sesebuah
organisasi. Pembentukan budaya kerja berkualiti hanya
akan tercapai sekiranya warga organisasi mempraktikkan
etika kerja dan sifat integriti yang menyeluruh dan
positif,

Sumber : Institut Integriti Malaysia dan Pelan Integriti Nasioanal

KAEDAH
MENGURUS
KETEGANGAN
EMOS| cxremnaz,

TAKUT
Letakkan ketakutan hanya kepadaNya sahaja

DITOLAK
Yakinkan diri bahawa anda adalah penting, berharga
dan diperlukan

BIMBANG
Fokus kepada sesuatu yang menarik, lebih pasti
untuk terjadi dan memberi makna

MARAH
Yakinkan diri sendiri bahawa setiap orang mempunyai
kelebihan diri masing-masing

CEMBURU
Berikan cinta dan kasih sayang tanpa syarat

DIKRITIK
Ambil positif segala kritikan

ANGKUH
Yang layak menerima pujian hanyalah Yang Maha
Kaya

BENCI
Belajar untuk senyum, beri salam dan mengenali lebih
mendalam orang yang anda benci

SUDUT
PERKONGSIAN

RENUNGAN

JIKA MAHU MENJADI BUNGA
JADILAH BUNGA YANG HARUM

JIKA MAHU MENJADI BATU
JADILAH BATU PERMATA

JIKA MAHU MENJADI BURUNG
JADILAH BURUNG YANG TERBANG LAJU

JIKA MAHU MENJADI PELAJAR
JADILAH PELAJAR YANG CEMERLANG

JIKA MAHU MENJADI MANUSIA
JADILAH MANUSIA YANG BERGUNA

YBHG.

DATO’ HJ. MOHD SALIM
BIN H). TAHA

KETUA PENGARAH LPP

TEMUBUAL UNIT INTEGRITI BERSAMA

YBHG. DATO’ HJ. MOHD SALIM BIN HJ. TAHA

SOALAN : Assalamualaikum dan tahniah di atas
pelantikan Ybhg. Dato’ sebagai Ketua Pengarah
LPP yang ke-11 pada 2 Disember 2015, Apakah
perancangan atau hala tuju Ybhg. Dato’ untuk LPP
dan PP?

JAWAPAN :

Waalaikummussalam. Alhamdulilah bersyukur kehadrat
Allah S.W.T dan dikesempatan ini saya ingin
mengucapkan ribuan terima kasih di atas sokongan
warga LPP dari semua peringkat dan Anhli Peladang
dari seluruh negara sehingga perlantikan saya sebagai
Ketua Pengarah LPP menjadi kenyataan. Ibarat kata
pepatah pemimpin silih berganti namun, warga LPP
akan terus komited dalam melaksanakan tugas dan
tanggungjawab yang diamanahkan agar peranan LPP
sebagai peneraju transformasi Pertubuhan Peladang
(PP) dan Peladang Progresif di Negara ini diterjemahkan
dengan lebih berkesan.

Dalam melaksanakan tugas yang berat ini saya ingin
membawa analogi yang mudah difahami agar seluruh
warga LPP dapat bersama-sama menghayati dan
melaksanakan.

LPP sebagai sebuah kapal

Saya perlu mengemudi kapal dengan dibantu oleh para
petugas kapal yang komited kearah destinasi yang
telah ditetapkan dengan semua penumpangnya
selamat sampai.

Sebagai kapten, sudah pasti memerlukan sokongan
dan kerjasama dari 3,000 orang warga LPP sebagai
petugas kapal bagi menuju destinasi tahun 2020
dengan selamat.Para peladang sebagai penumpang
kapal tersebut mendapat manfaat dari perkhidmatan
yang diberi oleh para petugas kapal (warga LPP)
disepanjang pelayaran.

LPP seperti sebuah rumah

Hubungan di kalangan 3,000 orang warga LPP dalam
semua kategori jawatan dan skim perkhidmatan, di
mana jua mereka berada amat penting dan merupakan
rantai yang bertaut satu sama lain. Adalah menjadi
tanggungjawab semua warga LPP memastikan rantai
tidak putus agar ia dapat berfungsi dengan baik.

Kerja Berpasukan (Teamwork)

Semangat kerja berpasukan merupakan budaya kerja
yang sangat unggul di LPP. Hanya mempunyai seorang
kapten yang cekap dan pemain bola yang terpilih tidak
menjamin kemenangan pasukan sekiranya tidak ada
semangat kerja berpasukan di kalangan ahli pasukan
itu sendiri. Seperti kata pepatah:

“Nak jalan laju, jalan sorang-sorang, nak jalan jauh,
jalan ramai-ramai”

Semangat ini yang akan menjadi teras keberkesanan
LPP di masa akan datang.

SOALAN : Apakah nasihat dan saranan Ybhg. Dato’
kepada pegawai-pegawai LPP di semua peringkat?

JAWAPAN :

Hari ini semua orang sibuk bercakap tentang integriti
yang mana Integriti ini adalah pengukur utama kepada
amanah, kompetensi, profesionalisme dan keyakinan
kepada individu/ organisasi. Seseorang yang dikatakan
berintegriti mestilan berakhlak mulia dan mengamalkan
nilai-nilai murni, iaitu kualiti unggul yang wujud secara
keselurunan dan padu pada individu dan organisasi,
Justeru itu, saya menetapkan Integriti sebagai indicator
penting dalam mengukur aspek keperibadian anggota
LPP. Jika integriti ini dibiarkan tanpa kawalan, ia akan
menjadi barah yang boleh memusnahkan reputasi
organisasi LPP/ PP di kalangan masyarakat peladang.
Menjadi tanggungjawab semua warga LPP meletakkan
integriti sebagai keutamaan.

* The Supreme Quality Of Leadership |s Integrity”

SOALAN : Apakah harapan YBhg. Dato’ terhadap
Unit Integriti? Mohon beri nasihat dan cadangan.

JAWAPAN :

Unit Integriti LPP ditubuhkan pada 14 Februari 2014
selaras Pekeliling Ketua Pengarah LPP Bil.11 Tahun
2013 bertarikh 10 Oktober 2013 dan Pekeliling
Perkhidmatan Awam Bil.6 Tahun 2013. Berperanan
sebagai sebuah unit yang menguruskan dan
melaksanakan inisiatif-inisiatif penginstitusian integriti,
pencegahan, pematuhan, pengesanan salah laku dan
tindakan punitive dengan secara yang lebih fokus,
terancang, efisien dan optimum. Tuntutan rakyat kini
ingin melihat supaya perkhidmatan awam menjadi lebih
responsive, telus serta menyampaikan perkhidmatan
yang mempunyai sentuhan langsung atau touchpoint.

Kearah ini, LPP perlu melihat semula etos dan budaya
yang dipegangnya selama ini dengan penegasan perlu
diberikan kepada pembudayaan aspek tadbir urus
yang baik berasaskan integriti, ketelusan dan ketinggian
sahsiah tanpa bertolak ansur kepada penyelewengan
dan rasuah serta mutu perkhidmatan. Justeru itu,
penghayatan dan pembudayaan aspek integriti
merupakan pendekatan utama yang perlu dititikberatkan
bagi memastikan usaha mendakap integriti dapat
disemai dengan lebih tuntas dalam diri warga LPP.
Oleh itu, penubuhan Unit Integriti LPP dilihat tepat
sebagai satu inisiatif dalam menerapkan nilai-nilai
integriti dalam diri warga LPP. Adalah diharapkan
penubuhan Unit Integriti akan menjadi wahana
utama dalam meningkatkan tahap kefahaman,
kesedaran dan penghayatan terhadap integriti dalam
diri setiap warga LPP yang seterusnya mengamalkan
prinsip-prinsip  integriti  dalam budaya kerja bagi
memastikan kelestarian industri agro makanan,
pertanian dan penternakan dapat di capai.

TEMUBUAL UNIT INTEGRITI BERSAMA YBHG. DATO’ HJ. MOHD SALIM BIN HJ. TAHA

SOALAN: Penyediaan Pelan Korporat LPP ke enam
(6) yang baru bagi tempoh 2016 — 2020 adalah bagi
memastikan organisasi LPP/PP kekal sebagai
badan yang cekap, mohon YBhg. Dato’ beri
komen?

JAWAPAN :

Penyediaan Pelan Korporat LPP ke enam (6) yang baru
bagi tempoh 2016-2020 amat penting. la merupakan
dokumen yang disediakan mengikut acuan dalaman
LPP sendiri setelah mengambil kira dasar dan polisi
kerajaan terkini terutama Dasar Agromakanan Negara
(DAN), RMK-11,Pelan Korporat terdahulu dan arahan
semasa Yang Berhormat Menteri Pertanian dan Industri
Asas Tani. Fokus utama Pelan Korporat ini bagi
memastikan organisasi LPP/PP sebagai badan yang
cekap, berkesan, releven dan lestari.

Lapan (8) teras utama Pelan Korporat LPP Ke 6 ini
ialah:

i. Mendaulatkan pengeluaran agromakanan
(tanaman, ternakan, ternakair, |1AT)
Untuk keperluan domestik dan eksport.

ii. Meremajakan Pertubuhan Peladang khususnya
PPK.

Dalam konteks meningkatkan penyertaan golongan
muda ke PP dari 15% ke 30% menjelang tahun 2020.

iii. Transformasi Regulatori
Memperkukuhkan fungsi Pendaftar sejajar dengan
keperluan semasa.,

iv. Membangunkan PP (NAFAS,PPN,PPK) Sebagai
Entiti Perniagaan
Dalam semua aspek dan mengurangkan kebergantungan
dari dana kerajaan.

v. Transformasi Industri Asas Tani (|AT) Automasi
Dan Mekanisasi

Meningkatkan penawaran perkhidmatan IAT, automasi
dan mekanisasi ladang (traktor, jentuai dan
pengangkutan) ke arah 40% dalam pasaran.

vi. Membangunkan Modal Insan Dan Profesional-
isma Anggota/ Peladang

Khususnya dalam konteks mengubah minda (mind set)
Ahli Peladang ke arah yang lebih positif/ produktif.

vii. Memperkasakan Sistem Penyampaian Yang
Berkesan
meliputi LPP dan PF.

viii. Memperkasakan Teknologi Maklumat (IT)
Sebagai Teras Kecemerlangan Organisasi
LPP/PP kini dan akan datang.

Akhirnya, kecemerlangan dan kejayaan organisasi kita
amat bergantung kepada kualiti perkhidmatan yang
dihasilkan, pelaksanaan dasar dan strategi yang
bersesuaian, penambahbaikan berterusan terhadap
proses kerja dan perubahan minda positif beserta
komitmen tinggi daripada warga kerja. Kerberkesanan
operasi organisasi perlu dimantapkan bagi menghasilkan
perkhidmatan yang berkualiti kepada kumpulan sasar
kita. Matlamat akhir kita ialah kepuasan hati rakyat
terhadap perkhidmatan dari LPP dan PP sebagi tanda
aras utama kepada kejayaan peranan kita sebagai
agensi pelaksana pembangunan kerajaan yang unggul.

SOALAN: Apakah saranan YBhg. Dato’' kepada
pegawai-pegawai LPP/PP dalam meningkatkan
kecekapan mengurus sesuatu projek pembangunan?

JAWAPAN :

“Seseorang pegawai yang terlibat dengan sesebuah
projek pembangunan terutama mereka yang berada di
lapangan haruslah mempunyai sikap integriti yang
tinggi. Malah kejayaan sesebuah projek itu dapat
diukur melalui sifat seseorang individu dalam
melaksanakan amanah dan kuasa yang
dipertanggungjawabkan menurut kepentingan umum.
Kejayaan sesuatu projek bergantung kepada pengurusan
sumber manusia yang berkesan dan kaedah perolehan
projek yang mana akan mewujudkan projek yang
mantap. Sehubungan dengan itu saya berharap agar
semua anggota LPP/PP menjalankan tugas dan
kewajipan mereka dengan penuh rasa tanggungjawab
berpandukan peraturan, undang-undang dan
Standard Operating Procedures (SOP) yang telah
ditetapkan tidak kira sama ada Berjaya atau gagal
sesebuah projek tersebut”,

SOALAN : Bagaimana pandangan YBhg. Dato’
tentang projek bermasalah yang dikategorikan
sebagai ‘underutilised project’ dan apakah langkah
yang perlu diambil bagi mengatasi masalah ini?

JAWAPAN :

“Perlaksanaan sesebuah projek dilihat berdasarkan
keupayaan atau potensi untuk ia dilaksanakan atau
dibangunkan. Biasanya memberi impak dan pulangan
yang baik kepada PP dan ahli peladang. Justeru itu,
projek bermasalah vyang dikategorikan sebagai
‘underutilised project’ ini perlu di ambil perhatian dari
peringkat awal cadangan perlaksanaannya seperti
proses yang melibatkan pemilihan lokasi, kos
pembangunan projek dan modeliti kaedah pelaksanaan,
Selain itu, setiap organisasi yang telah dipertanggung-
jawabkan untuk melaksanakan projek perlulah
mempunyai system pengurusan yang mantap kerana
saya yakin dan percaya bahawa kecemerlangan organisasi
dapat mempengaruhi pekerja untuk memberi komitmen
yang lebih baik dalam menjalankan tugas yang diama-
nahkan kepadanya”.

TEMUBUAL UNIT INTEGRITI BERSAMA YBHG. DATO’ HJ. MOHD SALIM BIN HJ. TAHA

SOALAN : YBhg. Dato’, salah satu keutamaan
yang diberikan dalam Pelan Korporat LPP,
adalah Pembentukan Dua Laluan Kerjaya Di
LPP/PP, mohon YBhg. Dato’ jelaskan?

JAWAPAN :

Salah satu teras utama dalam Pelan Korporat
LPP ke-6 adalah membangunkan modal insan
dan profesionalisma anggota. Aspek kebajikan
anggota LPP diberi keutamaan (kenaikan pangkat,
pertukaran,kenaikan gaji dan faedah sampingan
yang lain). Sehubungan itu bagi memastikan
kejayaan pelaksanaan Pelan Korporat LPP,
pembentukan dua laluan kerjaya di LPP/PP telah
diperkenalkan, intipati utama :-

i. Transformasi ini bermaksud penempatan
anggota LPP iaitu di LPP (lbu Pejabat, LPP
Negeri, PPD atau IPP) dan di Pertubuhan
Peladang (Nafas, PPN dan PPK) akan diteruskan
sehingga tarikh persaraan mereka. Ini bermakna
mereka yang ditempatkan di LPP tidak akan
ditukarkan ke PP dan sebaliknya mereka yang
bertugas di PP akan kekal di laluan kerjaya PP.

ii. Tujuannya supaya mereka lebih fokus dalam
tugas, komited dan bermotivasi tinggi
melaksanakan tanggungjawab untuk kejayaan
kerjaya mereka.

Di antara perkara utama yang dilaksanakan:

i. Laporan Penilaian Prestasi anggota (LNPT) LPP
di PP yang terlibat dalam perniagaan PP akan
diselia / disediakan oleh PPK/PPN/NAFAS.

ii. Laporan Penilaian Prestasi Tahunan anggota
LPP di PP disediakan seperti biasa sebagai
penjawat awam di LPP.

ii. Semua anggota LPP di LPP (yang melaksanakan
tugas Pendaftar) akan kekal di dalam tugas tersebut
sehingga bersara.

iv. Peluang kenaikan pangkat disediakan di
kedua-dua laluan kerjaya ini.

SOALAN : YBhg. Dato’ telah berkhidmat
dengan LPP sejak 1 April 1983 iaitu selama 33
tahun 5 bulan. Bagaimana perasaan YBhg.
Dato’ secara menyeluruh setelah sekian lama
berkhidmat dengan LPP?

JAWAPAN :

Sesungguhnya saya ingin menzahirkan rasa
bangga kerana dapat menyumbang perkhidmatan
kepada kerajaan khususnya dengan LPP. Setiap
tugas diarahkan dengan perasaan gembira
kerana ianya merupakan pengalaman baru yang
menyeronokkan. Semua jawatan disandang telah
memberi keseronokkan dan cabaran kepada
saya. Jawatan-jawatan disandang di pelbagai
peringkat telah memberi pengalaman serta
kemahiran yang mematangkan dalam
pertimbangan saya membuat keputusan.
Perkongsian dengan rakan sejawatan berjaya
membentuk kerjasama kerja secara berpasukan
yang baik.

Kemampuan saya menyesuaikan diri dengan
persekitaran tempat bertugas dan penyesuaian
dengan mereka yang berkaitan telah banyak
membantu  memudahkan tugas-tugas saya.
Banyak pengalaman dan pembelajaran diperoleh
semasa ditempatkan pada setiap jawatan
disandang. Saya banyak belajar daripada
Ketua-Ketua Jabatan seperti Pengarah-Pengarah
Bahagian, Pengarah LPP Negeri, Timbalan Ketua
Pengarah dan Ketua Pengarah terdahulu. lanya
banyak mempengaruhi corak atau gaya kepimpinan
saya merancang, melaksana, memantau dan
menilai sesuatu program/ projek yang ditetapkan.
Saya berpuashati kerana dapat mencurahkan
khidmat tenaga dan buah fikiran untuk pembangunan
dan kemajuan LPP dan PP. Saya ingin mengucapkan
ribuan terima kasih di atas sokongan warga
LPPdari semua peringkat dan Ahli Peladang dari
seluruh negara sehingga perlantikan saya sebagai
Ketua Pengarah LPP menjadi kenyataan.

Kursus Pembantu Tadbir
di IPP Langkawi

15-17 Ogos 2016

Program Pemantapan
AKRAB MOA

27 -29 Julai 2016

Program
berkongsi pengalaman
AKRAB MOA dan
AKRAB MOSTI
di Wisma Tani pada

19 Julai 2016

Program Retreat
AKRAB MOA di
LKIM Teluk Bahang,
Pulau Pinang

8-10 Nov 2016

AKTIVITI- AKTIVITI

UNIT INTEGRITI

KUALA LUMPUR, 19 APRIL 2016

KUALA LUMPUR, 15 APRIL 2016

Unit Integriti LPP telah mengadakan
ceramah integriti di perhimpunan bulanan
anggota pada bulan April. Ceramah
bertajuk” Integriti dan Rasuah” disampaikan
oleh Encik Mohamad Fauzi bin Husin, Ketua
Pegawal Integriti MoA. Majlis melibatkan
semua anggota LPP di Ibu Pejabat LPP di
Kuala Lumpur. Objektif ceramah ini adalah
untuk memantapkan Integriti anggota LPP
dan dapat melaksanakan perkhidmatan
dengan cemerlang.

KUALA LUMPUR, 27 APRIL 2016

Bahagian Perniagaan tani LPP Ibu Pejabat
menganjurkan “Program Bicara Integriti
Bersama Unit Integriti MoA”". Objekdtif
program ini bagi memberi penerangan
berkaitan Integriti kepada semua Pertubuhan
Peladang (PP) terlibat di bawah kendalian
LPP, MADA dan KADA yang dilantik
sebagai stokis pengedaran baja oleh
Pertubuhan Peladang Kebangsaan
(NAFAS). Di akhir program, telah di adakan
sessi soal jawab antara peserta bersama
Ketua Pegawai Integrii MoA, Encik
Mohamad Fauzi bin Husin.

LANGKAWI, 8-11 MEI 2016

Unit Integriti dan Bahagian Pembangunan
Modal Insan LPPKL menganjurkan Bengkel
Satu Hukuman Satu Kesalahan di Institut
Pengurusan Peladang Langkawi. Objektif
bengkel ini di adakan bagi membincangkan
undang-undang yang boleh dipraktikkan ke
atas pegawai-pegawainya yang ditempatkan
di Pertubuhan Peladang (PP) iaitu samada
di bawah Akta 109 sahaja atau Akta 605.

Peserta-peserta bengkel terdii daripada
pengarah-pengarah negeri, Ketua Cawan-
gan Urusan Pendaftar dan Pegawal
Peladang Dagerah.

KUALA LUMPUR, 11 OKTOBER 2016

Seramai 56 orang pegawali integriti bertauliah
(CelQ) siri 16 Bil 5/2016 dan Siri 17 Bil

16 telah mengadakan lawatan ke lbu

at Lembaga Pertubuhan Peladang,
Taklimat berkaitan Unit Integriti LPP telah
disampaikan oleh Pengarah Unit Integriti
LPP, EnSalleh bin Hj. Kabul. Turut di
adakan lawatan ke Galeri LPP dan Moot
Court.

JAMAH MESRA

bersama Unit Integriti LPP

LPP NEGERI SABAH : 26 MEI 2016

NAFAS : 30 MEI 2016

ZON UTARA : 14 JUN 2016

P9
AL CAMERA

. 3 d.7
ZON SELATAN : 1 DISEMBER 2016

HUAWEI P?
0]0) LEICA DUAL CAMERA

ZON TIMUR : 8 DISEMBER 2016

é Cemerlang Tanpa INTEGB'T' Tidak Akan Bermakna Kerana
la Akan Memakan Elemen-elemen Kecemerlangan Yang Lain ?

Tan Sri Abu Kassim Bin Mohamed
Mantan Ketua Pesuruhjaya Suruhanjaya Pencegahan Rasuah Malaysia

JUK FUH 11

am- i \S g

INTEGRITY IS DOING THE RIGHT THING, (] i
EVEN WHEN NO ONE IS WATCHING. AST (0

his
Es Lims (] BUTHER

' ' I

Petikan Ucapan Mantan KSN

k.. kebolehan seorang penjawat melaksanakan
tugasan yang diberikan sebaik mungkin ber-
dasarkan kemampuan masing-masing. Pegawai
yang tidakmenerima rasuah dan seumpamanya
tetapi lemahdalam perlaksanaan tugasannya
turut dianggap sebagai tidak berintegriti... 7

MAJLIS
JASA MU DIKENANG

Puan Hajah Che Hana binti Mohammad Ali

RINGKASAN PERKHIDMATAN

1.4.1983 Lantikan baru sebagai Penolong Pegawai Khidmat Peladang
di LPP Ibu Pejabat Gred B09 / E29

Disahkan dalam Jawatan sebagai Penolong Pegawai Khidmat Peladang
Tingkatan Biasa Gred B09 / E29

Bertukar daripada Cawangan Latihan ke Bahagian Perancangan dan
Penilaian Ibu Pejabat LPP

Bertukar dari Bahagian Perancangan ke Bahagian Pembangunan
Kawasan LPP |bu Pejabat

Diluluskan Cuti Belajar Penuh mengikuti kursus Sarjana Muda
Perakauan di Universiti Islam Antarabangsa

Melapor diri bertugas semula setelah tamat cuti belajar bergaji penuh
dan ditempatkan di Bahagaian Latihan, Ibu Pejabat LPP

Bertukar dari Bahagian Pembangunan Latihan ke Bahagian
Penyeliaan, Ibu Pejabat LPP

Kenaikan pangkat secara lantikan (KPSL) kejawatan Pegawai Ehwal
Ekonomi Gred E41 dan ditempatkan di Bahagian Penyeliaan, Ibu Pejabat LPP

Bertukar dari Bahagian Penyeliaan dan Penguatkuasaan ke Bahagian
Penyeliaan Organisasi |bu Pejabat LPP

Bertukar dari Bahagian Penyeliaan Organisasi Ibu Pejabat LPP ke
Cawangan Urusan Pendaftar LPP Negeri Selangor

Bertukar dari LPP Negeri Selangor ke Bahagian Audit Pertubuhan dan
Penguatkuasaan lbu Pejabat LPP

18.6.2016 BERSARA WAJIB UMUR 60 TAHUN

KETUA PENGARAH LPP (VU6G)

PENGARAH UNIT INTEGRITI (E52)

TIMBALAN PENGARAH UNIT INTEGRITI (E48)

SEKSYEN SEKSYEN
PENGESANAN, PENGUKUHAN
PENGESAHAN DAN INTEGRITI DAN
TATATERTIB PENGURUSAN ADUAN

SEKSYEN
TADBIR URUS
DAN PEMATUHAN

UNIT INTEGRITI

Urusetia Ketua Pengarah
Lembaga Pertubuhan Peladang
Aras 4A, Menara LLPP

No.20, Jalan Sultan Salahuddin
50480 Kuala Lumpur

@ 0326109600

@ 032691 1342

A hitp://www.lpp.gov.my
B4 integriti@ipp.gov.my




